
HABEk ekainaren 13an ekingo dio euskara mailak egiaztatzeko prozesuari, azterketak
Covid-19ak eragindako krisiaren ondorioz atzeratu ostean

- Deialdi irekiaren kasuan, probak uztailaren 21era arte luzatuko dira, eta euskaltegietan
konbalidatzen ez diren proba guztiak BECen egingo dira

Gasteiz, 2020/05/15

HABE Helduen Alfabetatze eta Berreuskalduntzerako Erakundeak euskara mailak egiaztatzeko
prozesuari ekingo dio berriz ere, azterketak Covid-19ak eragindako krisiaren ondorioz atzeratu
ostean. Pauso honen helburua da Euskaltegietako ikasleen premiei erantzutea eta etorkizun
laburrean abian jarriko diren sektore publikoko lanpostuen eskaintzatan aurkeztuko diren
herritarrei aukerak zabaltzea. Egiaztatze probak ekainaren 13an hasiko dira eta uztailaren 21era
arte luzatuko dira, eta euskaltegietan konbalidatzen ez diren proba guztiak BECen egingo dira.

Ekainean zehar honako proba hauek egingo dira: B2 (deialdi itxia, hau da,
euskaltegietako ikasleentzat), C1 (deialdi itxia), C1 (deialdi irekia) eta C2 (deialdi itxia). Probak
honako data hauetan egingo dira:

e B2itxia: Idazmen probak, ekainaren 17an eta 18an. Ulermena (ahozkoa zein idatzizkoa)
eta mintzamena, euskaltegian egindakoa konbalidatuko da.

e (Clitxia: ldazmen probak, ekainaren 15ean eta 16an. Ulermena (ahozkoa zein idatzizkoa)
eta mintzamena, euskaltegian egindakoa konbalidatuko da

e (1 irekia: Idazmen eta irakurmen probak, ekainaren 12an eta 13an. Mintzamena,
uztailaren 20 eta 21ean.

e (2 ltxia: Idazmeneko probak, ekainaren 16an. Ulermena (ahozkoa zein idatzizkoa) eta
mintzamena, euskaltegian egindakoa konbalidatuko da.

Hortaz, Euskaltegietako ikasleen deialdiko entzumen-, irakurmen- eta mintzamen-probak
konbalidatu egingo dira, euskaltegian egindako ebaluazio-jarduerei balio egiaztatzailea aitortuz.
Deialdi irekian, bestalde, entzumen- eta mintzamen-probak lurraldeka antolatuko dira, ohi
bezala.

Proba hauek deitzeko ebazpena gaur argitaratu da Euskal Herriko Agintaritzaren Aldizkarian,
eta egutegi osoa astelehenean argitaratuko da HABEren webgunean. Ebazpenak azterketa-
deialdietan matrikulatzeko epe hauek finkatzen ditu:

- 2020ko lehen deialdi irekia.
Maila: C1.

Matrikula egiteko epea: maiatzak 18 — 24.

- Euskaltegietako ikasleei zuzendutako 2020ko lehen deialdia.
Mailak: B2, C1 eta C2.
Matrikula egiteko epea: maiatzak 25 — 31.

- Euskal Etxeetako ikasleei zuzendutako 2020ko deialdia.
Mailak: B1, B2 eta C1.
Matrikula egiteko epea: maiatzak 25 — 31.

Azterketa-deialdien antolaketa

Azterketa-deialdiak egiteko prebentzio-neurri zehatzak ezarriko dira, eta baldintzok betetzen
dituen aztertoki bakar batean antolatuko dira, bai euskaltegietako ikasleen deialdiko idazmen-
probak, bai deialdi irekiko idazmen- eta irakurmen-probak. Hala, probok hiru lurraldeetan deitu
beharrean, azterketa horiek guztiak Barakaldoko BECen egingo dira. Azterketariek bete beharko
dituzte antolatzaileek zehaztutako prebentzio-jarraibideak eta norberaren higienerako neurriak.
Euskal Etxeetako ikasleei zuzendutako deialdia era telematikoan gauzatuko da.

Deialdiok era osasungarrian kudeatzeko, eta bereziki osasun-agintariek xedatutako neurriak
jarri, bete eta betearazteko, Prebentzio-batzorde bat antolatuko da. Batzorde horren osaketa izango
da: HABEren ordezkaria, batzordeburu lanetan, Eusko Jaurlaritzako Prebentzio- eta Osasun-
zerbitzuetako ordezkari bana, BECeko ordezkaria eta Bizkaiko garraio-zerbitzuen ordezkaria

